
ᐱᓕᕆᔾᔪᑎᒃᓴᖅ



ᐃᖃᓗᒐᓱᖃᑎᒋᓪᓗᒍ ᐊᓈᓇᑦᓯᐊᖅ
ᐅᖃᓕᒫᒐᐅᑉ ᒥᒃᓵᓄᑦ
ᐊᓕᐊᓇᐃᑦᑐᖅ ᐱᒋᐊᓕᓚᐅᖅᐳᖅ ᐊᓈᓇᑦᑎᐊᖓᑕ ᐃᕐᖑᑕᖏᒃ ᒪᕐᕉᒃ ᐊᐅᓪᓚᖃᑎᒋᖕᒪᒋᒃ 
ᑕᓯᕐᒧᑦ. ᖃᐅᔨᑎᐊᓪᓚᓚᐅᖅᖢᓂᒋᒃ ᖃᓄᒃ ᐸᕐᓇᒃᐸᖕᒪᖕᒑᑕ ᐃᖃᓗᒐᓱᒋᐊᕐᓗᑎᒃ, 
ᐊᓈᓇᑦᑎᐊᖓ ᐃᕐᖑᑕᖏᒃᓗ ᐊᐅᓚᓴᓕᖅᖢᑎᒃ ᖁᕕᐊᓱᒃᖢᑎᒃ ᑕᓯᕐᒥᑦ. ᐊᓈᓇᑦᑎᐊᖓᑕ 
ᖃᐅᔨᑎᖦᖢᓂᒋᒃ ᖃᐅᔨᒪᔭᕆᐊᖃᕐᑕᖏᓐᓂᒃ ᐃᖃᓪᓕᐊᕐᓗᑎᒃ ᐊᑐᑦᑎᐊᕆᐊᖃᖅᑕᖏᓐᓂᑦ, 
ᐊᓐᓄᕌᓂᑦ ᐊᑐᕆᐊᖃᖅᑕᖏᓐᓂᑦ, ᖃᓄᖅ ᐊᖕᒪᖅᓯᔭᕆᐊᖃᕐᓂᕐᒥᑦ ᐊᓪᓗᐊᒥᑦ ᑕᓯᕐᒥᑦ, ᖃᓄᕐᓗ 
ᐋᖅᑭᒃᓯᓂᕐᒥᑦ ᐃᓄᐃᑦ ᐊᐅᓚᓴᐅᑎᓕᐊᖏᓐᓂᑦ. ᐅᓪᓘᑉ ᐃᓗᐊᓂ, ᓄᑕᖅᑲᑦ ᒪᒪᑕᓕᖅᖢᑎᒃ 
ᐃᖃᓗᖕᒥᑦ, ᐊᒻᒪᑦᑕᐅᖅ ᐃᓕᑦᑎᓪᓗᑎᒃ ᖃᐅᔨᒪᔭᕆᐊᖃᖅᑕᖏᓐᓂᑦ ᐃᓄᑑᓗᑎᒃ ᑕᓯᓕᐊᕐᓂᖅᐸᑕ.

ᑎᑎᕋᖅᑎᐅᑉ ᒥᒃᓵᓄᑦ
ᓲᓴᓐ ᐊᕕᙵᖅ ᐃᓅᓚᐅᖅᓯᒪᔪᖅ ᓄᓇᒥ ᓅᓚᐅᖅᓯᒪᓪᓗᑎᒡᓗ ᐃᒡᓗᓕᖕᒧᑦ, ᓄᓇᕗᒻᒥ, 
1967-ᒥ. ᐊᐅᓪᓛᕆᐊᒃᓴᖅ ᐃᖃᓪᓕᐊᕆᐊᒃᓴᕐᓗ ᖁᕕᐊᒋᔭᓕᒃ ᐊᐅᓪᓚᖃᑎᖃᕈᒪᕙᒃᖢᓂᓗ 
ᐊᐅᓪᓚᓚᐅᖅᓯᒪᙱᑦᑐᓂᒃ ᐃᓕᓐᓂᐊᖅᑎᑦᑐᒪᓪᓗᓂᒋᑦ ᐊᔪᙱᑦᑕᕆᐊᖃᖅᑕᖏᓐᓂᒃ. 
ᖁᕕᐊᒋᔭᓕᒃ ᒥᖅᓱᕐᓂᕐᒥᒃ ᐃᓕᓐᓂᐊᖅᑎᑦᑎᔪᒪᕙᒃᖢᓂᓗ ᒪᒃᑯᒃᑐᓂᒃ ᐃᓄᐃᑦ ᐱᖅᑯᓯᖏᓐᓂᒃ. 
ᖃᐅᔨᒪᓂᖃᒻᒪᕆᒃᐳᖅ ᖃᓄᖅᑑᒃᑲᒻᒪᕆᐊᓘᔪᖅ ᖃᓄᖅᑑᕈᓐᓇᕐᓂᕐᓗ ᒪᒃᑯᒃᑐᓄᑦ 
ᐱᒻᒪᕆᐅᓇᓱᒋᓪᓗᓂᐅᒃ. ᐊᒥᓱᓂᒃ ᐃᕐᖑᑕᖃᖅᑐᖅ, ᐅᓂᒃᑳᖅᑐᐊᕐᕕᒋᔪᒪᕙᒃᖢᓂᒋᓪᓗ.

ᒥᐅᕋᓐ ᕙᔅᑑᓚ ᐃᓕᓴᐃᔨᐅᔪᖅ ᐃᓕᓐᓂᐊᕈᑎᒃᓴᓂᒡᓗ ᑎᑎᕋᖅᐸᒃᑐᖅ ᑖᒃᑯᓄᖓ ᐃᓐ ᕼᐊᐱᑦ 
ᒦᑎᐊᒧᑦ. ᐊᔪᙱᓕᑐᐊᕌᖓᒥ ᐊᐅᓪᓚᖅᓯᒪᔪᒪᕙᒃᑐᖅ, ᐊᐅᓪᓛᕐᓗᓂ, ᐱᓱᔪᒡᓗᓂ, ᐸᐅᕐᓗᓂ, 
ᕿᒧᒃᓯᕐᓗᓂᓗ. ᓄᓇᕗᒻᒥ ᓄᓇᖃᖅᓯᒪᓕᖅᑐᖅ ᐃᖅᑲᓇᐃᔭᖅᓯᒪᓪᓗᓂᓗ ᖁᓕᑦ ᐊᕐᕌᒍᑦ 
ᐅᖓᑖᓄᑦ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᓵᓖᓐ ᓱᐊ ᓴᓇᓚᐅᖅᐳᖅ ᖃᕆᓴᐅᔭᒃᑯᑦ ᐃᑭᐊᖅᑎᕕᖕᒥᑦ ᐋᖅᑭᒃᓱᐃᔨᐅᓪᓗᓂ, ᑎᑎᕋᐅᔭᕐᓂᕐᒧᑦ 
ᐋᖅᑭᒃᓱᐃᔨᐅᓪᓗᓂ, ᖃᕆᓴᐅᔭᒧᑦ ᓴᖅᑭᑎᑦᑎᔨᐅᓪᓗᓂ, ᐱᓕᕆᐊᖑᓂᐊᖅᑐᓂᒡᓗ  
ᐊᖓᔪᖅᑳᖑᓪᓗᓂ ᐊᓯᐊᓄᐊᓚᐅᖏᓐᓂᕐᒥᓂᑦ ᑎᑎᕋᐅᔭᖅᑎᒧᑦ. ᓴᓇᖃᑦᑕᖅᓯᒪᔭᖏᑦ 
ᓴᖅᑭᓚᐅᖅᓯᒪᕗᑦ ᐅᓂᒃᑳᒐᕐᓂᑦ ᐅᑯᓇᓂ ᐊᒥᐊᓕᑲᑦ ᐃᓚᔅᑐᕋᐃᓴᓐ, ᔅᐱᐊᒃᑐᕋᒻ, ᐊᒻᒪᓗ ᓯᓚᔅ 
ᐃᓕᔅᑐᕋᐃᓴᓐ ᕗᐊᔅ, ᐊᓯᖏᓐᓂᒡᓗ ᑎᑎᕋᐅᔭᒐᐃᑦ ᐅᖃᓕᒫᒐᕐᓂᑦ. ᑎᑎᕋᐅᔭᓚᐅᖅᐳᖅ ᓄᑕᖅᑲᓄᑦ 
ᐅᖃᓕᒫᒐᕐᒥᑦ ᑎᑎᕋᐅᔭᒐᕐᒥᑦ ᑖᔅᓱᒪ ᐅᓂᒃᑳᓕᐊᖓ ᔫᓕ ᐸᓛᒃ ᐱᐅᓪᑦ. ᑲᖕᕗ ᑯᓛ ᓂᑯᓪᔅ ᐊᒻᒪᓗ 
ᔫᓕ ᐸᓛᒃ ᐱᐅᓪᑦ: ᐱᐅᓪᑦ ᕙᐃᔪ. ᓄᓇᖃᖅᑐᖅ ᑐᕌᓐᑐᒥᑦ.

ᐅᖃᓕᒫᓚᐅᖖᒋᓐᓂᕐᓂ ᐅᖃᓪᓚᐅᑎᒋᓂᐊᕐᓗᒋᑦ 
ᐊᐱᖅᑯᑎᒃᓴᑦ
ᐅᖃᓕᒫᓚᐅᖏᓐᓂᕐᓂᑦ ᐅᖃᓕᒫᒐᕐᒥᑦ ᐃᓕᓐᓂᐊᖅᑐᓄᑦ, ᑕᑯᑎᓪᓗᒋᑦ ᐅᖃᓕᒫᒐᐅᑉ ᑕᐅᑦᑐᐊᓂᒃ 
ᐊᐱᖅᓱᕐᓗᒋᓪᓗ: ᐅᖃᓕᒫᒐᐅᑉ ᐱᒋᐊᕐᓂᖓᓂ ᑎᑎᕋᐅᔭᖅᓯᒪᔪᖅ, ᖃᖓᐅᒻᒪᖔᑦ ᐊᕐᕌᒍᒥ 
ᐅᖃᕈᓐᓇᖅᐸᑦ ᑖᓇ ᐅᓂᒃᑳᖅᑕᐅᔪᖅ ᖃᓄᖅ? ᑎᒃᑯᐊᕐᓗᒋᑦ ᑎᑎᕋᖅᑎᐅᑉ ᑎᑎᕋᐅᔭᖅᑎᐅᓪᓗ  
ᐊᑎᖏᒃ ᐊᐱᕆᓗᒋᓪᓗ ᑭᓇ ᖃᐅᔨᒪᖕᒪᖕᒑᑦ ᖃᓄᐃᒻᒪᑦ ᑖᒃᑯᐊᒃ ᐊᑏᒃ ᑎᑎᕋᖅᓯᒪᖕᒪᖕᒑᑎᒃ 
ᐱᒋᐊᕐᓂᖓᓂᑦ. ᖃᐅᔨᒪᕚᑦ ᑎᑎᕋᖅᑎ ᖃᓄᐃᓕᐅᖅᐸᖕᒪᖕᒑᑦ? ᖃᐅᔨᒪᕚᑦ ᑎᑎᕋᐅᔭᖅᑎ 
ᖃᓄᐃᓕᐅᖅᐸᖕᒪᖕᒑᑦ? ᖃᓄᐃᒻᒪᒃᑭᐊᕐᖓᐃ ᐅᖃᓕᒫᒐᖅ ᒪᕐᕉᖕᓂᒃ ᑎᑎᕋᖅᑎᖃᖅᐸᓪᓚᐃᕙ? 
ᖃᓄᖅ ᒪᕐᕉᒃ ᐃᓅᒃ ᐱᓕᕆᖃᑎᒌᑦᑐᒃᓴᐅᓐᓂᖅᐸᒃ ᐅᓂᒃᑳᓕᐅᖃᑎᒌᑦᑐᑎᒃ?

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ 
ᐃᖃᓗᒐᓱᖃᑎᒋᓪᓗᒍ ᐊᓈᓇᑦᓯᐊᖅ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎᑦ, 
ᐊᑐᖅᓯᒪᔭᕐᒥᖕᓂᒃ ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ 
ᐅᔾᔨᕆᔭᒥᖕᓂᒃ ᐅᖃᐅᓯᖃᕈᓐᓇᕐᓗᑎᒃ.

•	 ᐃᖃᓗᒐᓱᓚᐅᖅᓯᒪᕕᑦ? ᐊᓈᓇᑦᓯᐊᒃᑯᓯᖕᓂᒃ ᐊᑖᑕᑦᓯᐊᒃᑯᓯᖕᓂᒃ 
ᐃᖃᓪᓕᐊᖃᑎᒋᔭᐅᓚᐅᖅᓯᒪᕕᓯ? ᖃᓄᖅ ᐊᔾᔨᒋᕚ, ᐅᕝᕙᓘᓐᓃᑦ ᐊᔾᔨᒋᖖᒋᓛ, ᑕᕝᕙᓂ 
ᐅᓂᒃᑳᒥ ᐊᑐᖅᑕᐅᔪᖅ? ᖃᓄᐃᑦᑐᓂᑦ ᓇᒃᓴᖃᑦᑕᖅᐸᑦ ᐃᓚᑎᑦ ᐃᖃᓪᓕᐊᓕᕌᖓᑕ? 
ᐃᖃᓗᓚᐅᖅᓯᒪᕕᑦ?

•	 ᐊᔾᔨᖖᒍᐊᒥᑦ ᐅᖃᓕᒫᒐᕐᒥᑦ, ᐊᖑᑎᑯᓗᒃ ᐃᖃᓗᖕᒥᒃ ᑎᒍᒥᐊᖅᑐᖅ. ᐃᕝᕕᓪᓘᓐᓃᑦ 
ᐃᓚᖕᓂᓪᓘᓐᓃᑦ ᐊᖏᔪᐊᓗᖕᒥᑦ ᐃᖃᓗᒃᑐᖃᓚᐅᖅᓯᒪᕙ? ᖃᓄᐃᑦᑑᓚᐅᖅᐸ 
ᐃᖃᓗᒃ? ᖃᓄᐃᑦᑑᓇᓱᒋᕕᐅᒃ ᐃᖃᓗᒃ ᐃᖃᓗᒃᑕᐅᔪᖅ? ᐃᖃᓗᒃᑐᓚᐅᖅᓯᒪᕕᑦ? 
ᒪᒪᕆᓚᐅᖅᐱᐅᒃ?

•	 ᑭᒃᑯᑦ ᐅᓂᒃᑲᐅᓯᕆᔭᐅᓪᓗᐊᑕᖅᐸᑦ? ᐊᖑᑎᑯᓗᒃ ᐅᓂᒃᑳᖅᑎᓪᓗᒍ, ᑭᓯᐊᓂ 
ᑭᓇᐅᖕᒪᖕᒑᑦ ᖃᐅᔨᖖᒋᑕᕗᑦ. ᑭᓇᐅᓇᓱᒋᕕᐅᒃ ᐃᓚᒌᑦ ᑕᕝᕙᓂ ᐅᓂᒃᑳᒥᑦ ᐊᔾᔨᖃᖅᐸ 
ᐃᓚᖕᓂᑦ? ᖃᓄᖅ ᑕᐅᑦᑐᖃᖅᐸ ᐊᓈᓇᑦᑎᐊᑦ? 

•	 ᐊᓈᓇᑦᑎᐊᓕᒫᑦ ᑕᒪᕐᒥᑦ ᐃᖃᓪᓕᐊᖅᐸᖖᒋᓚᑦ. ᖃᓄᐃᓕᐅᒃᑲᓐᓂᖅᐸᒃᐸᑦ 
ᐊᓈᓇᑦᑎᐊᖑᔪᑦ ᖁᕕᐊᒋᔭᖏᓐᓂᒃ? ᖃᓄᐃᓕᐅᕐᓗᑎᑦ ᖁᕕᐊᒋᔭᖃᖅᐱᑦ ᐊᓈᓇᑦᑎᐊᑦ, 
ᐊᑖᑕᑦᑎᐊᑦ ᐅᕝᕙᓘᓐᓃᑦ ᐃᓐᓇᖅ ᐱᓕᕆᖃᑎᒋᓗᒍ? ᐃᓐᓇᐅᔪᖅ ᐱᓕᕆᖃᑎᒋᓪᓗᒍ 
ᖁᕕᐊᒋᕕᐅᒃ? ᖃᓄᐃᒻᒪᑦ?

•	 ᐊᓈᓇᑦᑎᐊᑦ ᒥᖅᓱᓲᖑᕙ, ᑖᔅᓱᑐᓇᖅ ᐊᓈᓇᑦᑎᐊᖑᔪᑐᑦ ᑕᕝᕙᓂ ᐅᓂᒃᑳᒥᑦ? 
ᐃᓚᒋᔭᕐᓂᑦ ᒥᖅᓱᖅᑐᖃᓲᖑᕙ? ᐃᕝᕕᓪᓕ? ᖃᓄᐃᑦᑐᓂᒃ ᒥᖅᓱᓚᐅᖅᓯᒪᕕᑦ 
ᐅᕝᕙᓘᓐᓃᑦ ᐃᓚᒋᔭᐃᑦ ᒥᖅᓱᓚᐅᖅᓯᒪᕙ?

•	 ᐊᔭᕌᕐᓂᕐᒥᒃ ᖃᐅᔨᒪᔭᖃᖅᐱᑦ? ᖃᓄᐃᑦᑐᓂᒃ? ᖃᓄᐃᑦᑐᓂᒃ ᐱᖖᒍᐊᕈᓐᓇᕆᕕᑦ 
ᐳᓛᕐᓗᒍ ᐊᓈᓇᑦᑎᐊᑦ?

•	 ᓇᓕᐊᒃ ᐊᔾᔨᖖᒍᐊᖅ ᐱᐅᒋᓛᕆᕕᐅᒃ ᐅᓂᒃᑳᒥ? ᖃᓄᐃᒻᒪᑦ ᐱᐅᒋᕕᐅᒃ? ᑎᑎᕋᐅᔭᖅᑎ 
ᑎᑎᕋᐅᔭᑦᑎᐊᕋᓱᒋᕕᐅᒃ ᐅᓂᒃᑳᕐᒥ ᐃᖃᓪᓕᐊᕐᓂᕐᒥᒃ?  

•	 ᐃᓚᒌᑦ ᑭᓱᓂᑦ ᑕᑯᕙᒃᐸᑦ ᑕᓯᒃᑰᓕᕌᖓᒥᒃ? ᑎᓴᒪᓕᒃᑯᑦ ᐊᖁᓚᐅᖅᓯᒪᕕᑦ? 
ᐊᖁᓚᐅᖅᓯᒪᖏᒃᑯᕕᑦ, ᐊᖁᑦᑐᒪᓇᔭᖅᐱᑦ? ᐊᖁᑎᐅᔪᒪᓇᔭᖅᐱᑦ? ᐊᓈᓇᑦᑎᐊᑦ 
ᑎᓴᒪᓕᒃᑯᑦ ᐊᖁᑦᑐᓐᓇᖅᐸ?

•	 ᐊᓈᓇᑦᑎᐊᖑᔪᖅ ᓇᓗᓇᐃᖅᓯᖕᒪᑦ “ᖃᓄᖅ ᐊᑦᑕᕐᓇᖏᒻᒪᖕᒑᑦ ᑕᓯᖅ ᐱᓱᒡᕕᒋᓗᒍ.” 
ᐃᖅᑲᐅᒪᕕᑦ ᖃᓄᖅ ᖃᐅᔨᓴᕐᒪᖕᒑᑦ ᑕᓯᕐᒥᑦ? ᑲᑉᐱᐊᓱᒐᔭᖖᒋᓚᑎᑦ ᑕᓯᕐᒥᑦ 
ᐊᐅᓚᓴᕐᓗᑎᑦ? ᖃᓄᐃᑦᑐᓂᑦ ᐅᖅᑯᒃᓴᐅᑎᓂᑦ ᓇᒃᓴᕋᔭᖅᐱᑦ ᐃᖃᓪᓕᐊᕈᕕᑦ ᑕᓯᕐᒧᑦ?

•	 ᐊᖑᑎᑯᓗᑦ ᐅᖃᕐᒪᑦ ᐅᓂᒃᑳᒥᑦ, “ᖃᐅᔨᒪᔪᖓ ᐊᓈᓇᑦᑎᐊᕋ ᑭᓱᓕᒫᓂᑦ ᖃᐅᔨᒪᔪᖅ!”
•	 ᐊᓈᓇᑦᑎᐊᑦ ᑭᓱᓕᒫᓂᑦ ᖃᐅᔨᒪᖅᑰᖅᐸ? ᖃᓄᐃᑦᑐᓂᑦ ᐃᓕᑦᑎᔪᓐᓇᖅᐱᑦ 			

ᐃᓐᓇᕆᔭᑦᑎᓐᓂᑦ?
•	 ᓄᑕᖅᑲᑦ ᐊᐅᓚᓴᖅᑎᓪᓗᒋᑦ, “ᑕᓯᖅ ᐆᒪᓚᐅᖅᑐᖅ ᓂᐱᖃᖅᖢᓂᓗ.” ᐃᖅᑲᐅᒪᔭᖃᖅᐱᑦ 

ᖃᓄᐃᑦᑐᓂᑦ ᓂᐱᖃᓚᐅᕐᒪᖕᒑᑦ?
•	 ᖃᓄᐃᖏᑦᑎᐊᖅᖢᑎᑦ ᐊᓃᓚᐅᖅᐳᑦ, ᐅᓄᖅᑐᓂᓪᓗ ᐃᖃᓗᒃᖢᑎᒃ ᐃᓚᒌᓄᑦ 

ᓂᕿᒃᓴᓂᒃ. ᖃᓄᐃᑕᐅᕙᒃᐸᑦ ᐊᒥᐊᒃᑯᐃᑦ ᐃᖃᓗᐃᑦ? ᐱᒻᒪᕆᐅᓇᓱᒋᕕᐅᒃ 
ᐃᓱᒪᒋᔭᖃᕐᓗᓂ ᐊᓯᒥᒃ ᑐᓐᓂᖅᓴᐃᓗᓂᓗ ᓂᕿᒥᒃ? ᐃᓚᒋᔭᑎᑦ 

ᓄᓇᓕᒋᔭᐃᓪᓗ ᐱᒻᒪᕆᐅᓇᓱᒋᕙᖓᑦ? ᖃᓄᒃᑲᓐᓂᖅ ᑐᓐᓂᖅᓴᐃᔪᓐᓇᖅᐱᑦ 
ᐃᓐᓇᕆᔭᑦᑎᓐᓄᑦ? ᐃᓅᖃᑎᖕᓄᑦ ᓄᓇᓕᒋᔭᕐᓂᑦ?
•	 ᐅᓂᒃᑳᑉ ᐃᓱᐊᓂ, ᐊᓈᓇᑦᑎᐊᖑᔪᖅ ᐅᖃᕐᒪᑦ, “ᐱᒻᒪᕆᐅᕗᖅ 

ᐃᓕᑦᑎᓗᓂ ᐃᒻᒪᒃᑲᓐᓂᖅ ᐃᓅᓯᕐᒥᑦ ᐊᑐᖅᑕᐅᓚᐅᖅᑐᓂᒃ ᖃᓄᕐᓗ 

ᐱᕙᒌᔭᕐᓂᕐᒥᑦ. ᖃᓄᐃᑦᑐᓂᑦ ᓇᒃᓴᕆᐊᒃᓴᖅ, ᓇᒧᖖᒐᐅᔭᕆᐊᒃᓴᖅ, ᖃᓅᔭᕆᐊᒃᓴᕐᓗ  
ᐃᑲᔫᑎᓂᐊᖅᐳᖅ ᖃᓄᐃᖏᑦᑎᐊᕐᓂᕐᒥᑦ ᐊᐅᓪᓚᖅᓯᒪᓗᓂ.” ᖃᓄᐃᑦᑐᑦ ᖃᐅᔨᒪᔭᑎᑦ 
ᐊᑐᕈᓐᓇᖅᑕᑎᑦ, ᐸᕐᓇᑦᑎᐊᖅᓯᒪᒐᓗᐊᕐᒪᖕᒑᖅᐱᑦ? ᑭᐊ ᐃᓕᓐᓂᐊᖅᑎᓯᒪᕚᑎᑦ 
ᑕᒪᒃᑯᓂᖓ?

•	 ᖃᓄᐃᑦᑑᓂᐊᕋᓱᒋᕕᐅᒃ ᐊᐅᓪᓚᒃᑲᓐᓂᕐᓂᕆᓂᐊᖅᑕᖓᑦ ᐊᓈᓇᑦᑎᐊᕆᔭᐅᔪᕐᓗ? 
ᓯᓚᒦᓪᓗᑎᒃ ᐅᕝᕙᓘᓐᓃᑦ ᐃᒡᓘᑉ ᐃᓗᐊᓂ? ᖃᓄᐃᑦᑐᑦ ᓯᓚᒥᑦ ᖁᕕᐊᒋᕕᒋᑦ ᐊᑐᕐᓗᒋᑦ 
ᐃᒡᓘᑉ ᐃᓗᐊᓂ? ᓇᓕᐊᒃ ᐱᐅᒋᓛᕆᕕᐅᒃ?

ᐱᓕᕆᐊᒃᓴᒃᑲᓐᓃᑦ: 
ᐅᖃᐅᓯᓕᕆᓂᖅ

•	 ᐅᓂᒃᑳᓕᐅᕆᑦ (ᑎᑎᕋᐅᔭᖅᑳᖁᒍᖕᓂ ᑎᑎᕋᐅᔭᖃᕐᓗᒍ) ᐊᐅᓪᓛᕐᓂᕆᓚᐅᖅᑕᕐᓂᑦ 
ᐅᕝᕙᓘᓐᓃᑦ ᖃᓄᐃᓐᓂᕆᓚᐅᖅᑕᕐᓂᑦ ᐊᓈᓇᑦᑎᐊᑦ ᐱᖃᑎᒋᓪᓗᒍ ᐅᕝᕙᓘᓐᓃᑦ 
ᐃᓇᕐᒥᑦ ᐃᓚᖕᓂᑦ ᐅᕝᕙᓘᓐᓃᑦ ᐱᖃᓐᓇᕆᔭᕐᓂᑦ.

•	 ᐅᓂᒃᑳᓕᐅᕆᑦ ᑕᐅᑐᖖᒍᐊᕐᓗᒍ ᐃᖃᓗᒃ! (ᓲᕐᓗ: ᐃᓄᐃᑦ ᑎᔅᓯᓇᖅᑐᑦ ᑕᐅᑦᑐᖏᑦ 
ᑕᓯᕐᒥᑦ ᐹᒻᒪᖓᔪᑦ. ᖃᓄᐃᑦᑐᓂᒃᑯᐊ ᐊᐅᓚᓴᐅᑏᑦ ᐊᑐᖏᑦᑕᕆᐊᒃᓴᖏᓐᓂᑦ 
ᐊᔪᕐᓇᖅᐸᑦ? ᓂᒡᓕᓇᖅᐸ ᓯᑰᑉ ᐊᑖᓂ?)

•	 ᖁᕕᐊᓇᕐᕈᓐᓇᕐᒥᔪᖅ ᐅᓂᒃᑳᓕᐅᕐᓗᓂ ᐱᖃᓐᓇᕆᔭᓪᓗ, ᑖᒃᑯᑎᑐᓇᖅ 
ᑎᑎᕋᖅᑐᑎᑐᑦ ᐅᓂᒃᑳᓕᐅᖅᖢᑎᒃ. ᐃᒫᒃ ᐆᒃᑐᕆᐊᙳᐊᕆᑦ! ᐅᓂᒃᑳᓕᐊᒃ 
ᖃᓄᐃᑦᑐᑐᐃᓐᓇᐅᔪᓐᓇᖅᐳᖅ ᐅᓂᒃᑳᓕᐅᕈᒪᔭᕐᓂᑦ.

ᑎᑎᖅᑐᒐᕐᓂᖅ
•	 ᑎᑎᕋᐅᔭᕆᑦ ᐃᓚᑎᑦ ᑕᒪᕐᒥᑦ ᐃᓚᐅᓗᑎᒃ. ᑭᒃᑰᓂᖏᓐᓂᑦ ᓇᓗᓇᐃᕐᓗᒋᑦ 

ᐊᑭᓐᓇᕐᒧᓪᓗ ᓂᕕᖖᒐᕐᓗᒋᑦ ᐃᓕᓐᓂᐊᕐᕕᐊᕈᓯᕐᓂᑦ. ᐅᕝᕙᓘᓐᓃᑦ ᐃᓕᓴᐃᔨᕕᑦ 
ᑲᑎᓪᓗᓂᒋᑦ ᐊᔾᔨᖖᒍᐊᑦ ᐊᔾᔨᓕᐅᕐᓗᓂᒋᓪᓗ.

•	 ᑎᑎᕋᕐᕕᒃᓴᕐᔪᐊᒃᑯᑦ ᑎᑎᕋᐅᔭᕐᓗᑎᑦ ᑎᑎᕋᖅᓯᒪᔪᓂᑦ ᐃᓄᒃᑎᑐᑦ ᐊᑐᕐᓗᒋᑦ 
ᐅᓂᒃᑳᒦᑦᑐᑦ ᑎᑎᕋᐅᔭᖅᓯᒪᔪᑦ ᓇᓗᓇᐃᕐᓗᒋᓪᓗ: ᐊᓕᐊᓇᐃᑦ, ᐊᓈᓇᑦᑎᐊᖅ, ᐊᑏ, 
ᐃᓄᒃᓯᐅᑦ, ᑑᖅ.

